
 



Rhagair 
 
Ar ddiwedd yr hyn a fu’n flwyddyn heriol iawn i bawb, mae’n bleser mawr gennym 
gyflwyno Adroddiad Blynyddol Menter Bro Ogwr ar gyfer y flwyddyn 2020-21. Nid yw'n 
bosibl wynebu heriau heb ymrwymiad a brwdfrydedd staff, swyddogion ac aelodau'r 
Bwrdd Rheoli, gwirfoddolwyr a phartneriaid. Er bod y flwyddyn ddiwethaf wedi bod yn 
heriol dros ben, mae hefyd wedi cyflwyno ffyrdd newydd o weithio, datblygu prosiectau 
cyffrous newydd, denu cyllid ychwanegol ynghyd ag ymateb parhaus i anghenion 
cymunedau lleol. 
 
Llwyddodd Menter Bro Ogwr i sicrhau dros £169,000 mewn cyllid ar gyfer gwasanaethau 
cyfrwng Cymru i fwrdeistref Sir Pen-y-bont ar Ogwr trwy dderbyn cyllid gan Lywodraeth 
Cymru, Cyngor Bwrdeistref Sirol Pen-y-bont ar Ogwr, BAVO, Moondance a Chyngor 
Cymuned Castellnewydd Uwch. 
  
Eleni, derbyniodd Menter Bro Ogwr y Marc Ansawdd Elusen Ddibynadwy, marc sydd yn 
cydnabod eu gwaith rhagorol fel mudiad yn y trydydd sector yng Nghymru.  
 
Mae'r ymrwymiad a'r arweiniad cryf gan y Bwrdd Rheoli wedi bod yn hanfodol, ynghyd â 
brwdfrydedd a chydweithrediad tîm agos a chryf o staff a chefnogaeth cyfraniad 
sylweddol gwirfoddolwyr. 
 

Staff 
 
Amanda Jaine Evans  Prif Swyddog Iaith 
Kathryn Campbell  Swyddog Gwasanaethau Plant a Theuluoedd 
Marged Elin Thomas  Swyddog Maes a Gweinyddol  
Emily Chilcott   Ymgynghorydd Helo Blod Lleol | Swyddog Ieuenctid 
Mari Lewis   Gweithiwr Chwarae 
Hannah-May Maddern Arweinydd Chwarae 
 

Bwrdd Rheoli | Is-bwyllgor Rheoli 
 
Daniel Lloyd Evans  Cadeirydd  
Rhiannon Dixon  Is-Gadeirydd  
John Thomas   Trysorydd  
Rebecca Bowen  Ysgrifennydd Bwrdd 
Penri Williams   Ysgrifennydd Cwmni  
Amanda Jaine Evans   Ysgrifennydd Cwmni o'r 8fed o Fedi 2020 
Brian Roderick  
Margaret Thomas  
Huw Marshal  

 
 
 



Menter Bro Ogwr 
 
Mae Menter Bro Ogwr yn hybu a hyrwyddo'r defnydd o'r iaith 
Gymraeg drwy gydweithio â mudiadau, cymdeithasau, busnesau, 
dysgwyr ac ysgolion. Bwriad y Fenter yw codi proffil yr iaith 
Gymraeg yn y sir gan gynyddu cyfleoedd trigolion o bob oedran i 
ddefnyddio'r Gymraeg mewn amrywiaeth o feysydd. 
 
Sefydlwyd Menter Iaith Bro Ogwr yn Hydref 1993 gan griw o 
wirfoddolwyr oedd eisiau  
sicrhau llais i’r iaith Gymraeg yn y sir. Nod y Fenter oedd codi proffil 
yr iaith ym Mro Ogwr 
drwy gynnig cyfleoedd i bobl ddefnyddio’r Gymraeg yn ogystal â 
magu hyder a chynyddu’r 
nifer o siaradwyr Cymraeg newydd. 
 
Yn ystod chwe blynedd gyntaf bodolaeth y Fenter gweithiodd y pwyllgor o wirfoddolwyr 
yn ddiwyd i drefnu Nosweithiau i’r Teulu a Nosweithiau Llawen, yn ogystal â sicrhau bod 
Cynllun Chwarae uniaith Gymraeg yn agor ym Mro Ogwr a Maesteg. Yn 1999 penodwyd 
Swyddog Datblygu llawn amser ar ôl derbyn cyllid gan Fwrdd Yr Iaith Gymraeg. Rhoddwyd 
swyddfa i ni gan y Cyngor Sir ac ers hynny mae’r datblygiadau wedi bod yn galonogol 
iawn. 
 
Ar y 1af o Ebrill 2006 cafodd Menter Bro Ogwr ei sefydlu fel elusen a chwmni 
cyfyngedig drwy warant. Mae bod yn elusenyn hanfodol i'r Fenter er mwyn 
galluogi ni i gyflwyno ceisiadau ariannol ar gyfer y gwaith yr ydym yn dymuno gwneud. 
Mae'n gryfder ein bod ni wedi cofrestru fel cwmni cyfyngedig drwy warant gan ein bod yn 
amddiffyn aelodau Bwrdd Rheoli'r Fenter rhag atebolrwydd ariannol personol petai’r 
Fenteryn mynd yn fethdalwr. 
 
Lleolir swyddfa Menter Bro Ogwr yn Nhŷ gofalwr Ysgol Cynwyd Sant, Maesteg lle y mae'r 
Prif Swyddog Iaith, Swyddog Helo Blod Lleol a'r Swyddog Maes a Gweinyddol y Fenter yn 
gweithio. Yn ogystal â hyn mae Swyddog Gwasanaethau Plant a Theuluoedd y Fenter yn 
gweithio o Ysgol Y Ferch o'r Sgêr yng Nghorneli dau ddiwrnod yr wythnos a Swyddog 
Ieuenctid y Fenter o Ysgol Gyfun Gymraeg Llangynwyd tridiau'r wythnos.  
 



Gweithgareddau i blant a Theuluoedd 
 
Mae darparu gweithgareddau i'r teulu cyfan yn flaenoriaeth allweddol i Fenter Bro Ogwr 
ac yn ystod y flwyddyn heriol yma roedd yn rhaid i'r Fenter gweithio mewn ffordd newydd 
gan gynnig gweithgareddau a phrosiectau ar-lein ac wyneb yn wyneb yn unol â 
chanllawiau Covid-19. 
 
Roedd y rhaglen hon yn cynnwys nifer o brosiectau, cyfleoedd i gymdeithasu a chymryd 
rhan mewn cystadlaethau. Dyma grynodeb o'r hyn a ddarparwyd gennym 
Diwrnod Rhyngwladol Llyfrau Plant Hapus! 
Gem y dydd 
Her y Dydd  
Crefft yr wythnos 
Clwb Celf Nadoligaidd 
Clwb Theatr Cymru 
Sesiwn Bwci-Bos i blant 
Geirfa Pasg 
Sgil yr wythnos 
BINGO aros gartref 
Clwb Darllen Dilys y Ddraig! 
Clwb Ysgrifennu i Blant 
Sadwrn gwisg ffansi 
Beth am ddysgu enwau ystafelloedd yn y tŷ heddiw! 
Minecraft 
Cystadleaeth Brwydr y Bwgan Brain 
Dathlu bywyd a gwaith Roald Dahl 
Gweithgareddau Magi Ann 
Gweithgaredd y penwythnos 
Cyfres o weithgareddau i ddathlu Dydd Owain Glyndŵr 
Cyfle i deuluoedd cymryd rhan mewn dathliadau Diwrnod Shwmae 
Gweithgareddau lliwio 
Cystadleuaeth Llun Dychrynllyd 
Cystadleuaeth Stori Arswyd 
Cystadleuaeth Cestyll Tywod Bwystfilod 
Cystadleuaeth cerfio pwmpen bwganllyd 
Cystadleuaeth gwisg gorau 
Cystadleuaeth Addurno Penglog 
Cystadleuaeth Cwis Dim Clem 
Helfa Calan Gaeaf 
Helfa thema'r Nadolig i'r teulu  
Fideo Stori Noswyl Nadolig 
Hwyl a Sbri i'r teulu  
#STEM 
Eisteddfod Hwyl Menter Bro Ogwr 
Clwb Bananas Bro Ogwr, sef Clwb all ysgol 
 
 



Yn ychwanegol at hyn, datblygodd y Fenter nifer o becynnau gweithgareddau ar themâu 
gwahanol gan gynnwys Y Fari Lwyd, Santes Dwynwen a Dydd Miwsig Cymru. Rhannwyd y 
pecynnau yma gyda'r ysgolion Cymraeg a Saesneg y Sir er mwyn i blant allu dysgu am 
ddiwylliant Cymru a mwynhau gweithgareddau trwy gyfrwng y Gymraeg.  

 
Gweithio gyda phobl ifanc 
 
Mae Menter Bro Ogwr yn darparu gwaith ieuenctid cyfrwng Cymraeg ym Mhen-y-bont ar 
Ogwr. 
 
Mae hyn yn hollbwysig yn y Sir, sy'n sicrhau ysgwyddo cyfrifoldeb dros hyrwyddo, 
cydgysylltu a darparu rhaglenni gwaith ieuenctid ar gyfer pobl ifanc dros 11 oed. 
 
Mae'r gwaith amrywiol yn cynnwys darpariaeth ar gyfer cyfleuster ‘galw i mewn’, 
cefnogaeth un i un a sesiynau gwaith grŵp gan ddatblygu a chefnogi’r rhaglenni sy’n 
bodoli’n barod gyda siaradwyr Cymraeg a dysgwyr cymunedau’r fwrdeistref. 
 
Dyma grynodeb o'r hyn a ddarparwyd gennym, 
Cefnogi iechyd meddwl a lles pobl ifanc yn ystod yr achosion o coronafirws (COVID-19) 
Ffyrdd i leddfu straen gartre 
Ymwybyddiaeth iechyd meddwl 
Creu CV dwyeithog 
Sesiynau coginio  
Hyfforddiant datblygu sgiliau bywyd 
Cwis yr wythnos 
Cwis myfyrwyr coleg pen y bont 
Ras 1, 2, 3 
Tafarn y Clo 
Gweithdy creu Torch Nadolig 
Parti Nadolig Menter Bro Ogwr 
Cwis Nadolig MBO i flynyddoedd 7, 8 a 9 
Cwis Nadolig MBO i flynyddoedd 10 ac 11 
Cwis Hanner Tymor 
Clwb Coginio 
Cystadleaeth Brwydr y Bwgan Brain 
Cystadleuaeth Llun Dychrynllyd 
Cystadleuaeth Stori Arswyd 
Cystadleuaeth Cestyll Tywod Bwystfilod 
Cystadleuaeth cerfio pwmpen bwganllyd 
Cystadleuaeth gwisg gorau 
Cystadleuaeth Addurno Penglog 
#STEM 
Hyfforddiant Ymddiriedolaeth i Bobl Ifanc 
Coffi a Chlonc i fyfyrwyr  
Sesiynau Gwirfoddoli i Menter Bro Ogwr 
Clybiau ieuenctid wythnosol 



Sesiynau derbyn eich barn ar wasanaethau Menter Bro Ogwr 
 
Yn ychwanegol at hyn, creodd y Fenter nifer o weithgareddau digidol ar gyfer pobl ifanc 
sy'n addysgiadol, mynegiannol, cyfranogol a grymusol. 
 
Rydym wedi creu a chynal cwrs Iechyd a Lles i bobl ifanc er mwyn eu cefnogi nhw yn ystod 
cyfnod heriol iawn. 
 
Rydym wedi creu pecynnau ar gyfer yr ysgolion uwchradd sy'n llawn adnoddau iddyn nhw 
ddefnyddio i ddathlu dyddiadau a digwyddiadau i ddathlu yng Nghymru. 
 

Addysg Gymraeg 
 
Cynyddu'r galw am addysg Gymraeg 
 
Mae'r Fenter yn parhau i lobio'r Cyngor i sicrhau addysg a chynnydd yn y nifer o ysgolion 
cyfrwng Cymraeg yn ein Bwrdeistref. Rydym yn cyflawni hwn trwy eistedd ar y Grŵp 
Llywio Rhaglen Gyfalaf y Gymraeg a'r Fforwm Cynllun Strategol y Gymraeg mewn Addysg.  
 
Yn ogystal â lobio'r Cyngor, mae'r Fenter yn cynnal ymgyrchoedd sirol sy’n canolbwyntio 
ar hyrwyddo manteision dwyieithrwydd, trosglwyddiad iaith yn y cartref, addysg Gymraeg 
a dilyniant addysg Gymraeg.  
 
Ym mis Tachwedd 2020 cynhaliodd y Fenter ymgyrch i roi hwb i Addysg Gymraeg ym Mro 
Ogwr. Cyfle i rieni sy'n meddwl dewis addysg Gymraeg i'w plentyn i dderbyn gwybodaeth 
am addysg Gymraeg gan gynnwys, 
 
Ffeithiau manteision  dwyieithrwydd  
Cymraeg i Blant  
Cylchoedd Meithrin 
Ysgolion Cynradd  
Ysgol Gyfun Gymraeg Llangynwyd 
Dysgu Cymraeg Morgannwg 
Dwy iaith = dwywaith y  sgiliau 
 
Rydym yn parhau i gynnal grŵp Teuluoedd Menter Bro Ogwr ar Facebook sydd gyda 113 o 
aelodau. Mae'r Grŵp yma i bob teulu yn ardal Pen-y-bont ar Ogwr i rannu gwybodaeth am 
ddigwyddiadau ac addysg Cymraeg leol. 
 

Darpariaeth i Oedolion 
 
Yn ystod y flwyddyn ddiwethaf, datblygwyd rhaglen amrywiol o gyfleoedd i oedolion 
ddysgu sgiliau newydd trwy gyfrwng y Gymraeg. Cynhaliwyd ystod o gyrsiau blasu gan 
gynnwys Sesiwn grefft a sgwrsio, Cod Cefn Gwlad, Hanes y llwy garu a Facebook a Twitter 
ar gyfer y di-glem! 
 



Yn ychwanegol at hyn, gwnaeth y Fenter sicrhau cyfleoedd i oedolion medru cymdeithasu 
trwy gyfrwng y Gymraeg boed ar-lein neu wyneb yn 
wyneb. 
 
Dyma grynodeb yr hyn a ddarparwyd gennym, 
Sesiynau wythnosol Cam Ymlaen ar-lein 
Sesiynau wythnosol Coffi a Chlonc ar-lein 
Eisteddfod Hwyl Menter Bro Ogwr 
Tafarn y Clo 
Ras 1, 2, 3 
Gweithdy creu Torch Nadolig 
Parti Nadolig Menter Bro Ogwr 

 
Gwirfoddoli gyda Menter Bro Ogwr 

 
Mae recriwtio a chefnogi gwirfoddolwyr wedi bod yn agwedd ganolog ar waith Menter 
Bro Ogwr ers ei sefydlu. Y gefnogaeth a'r ymrwymiad gan wirfoddolwyr yn ein galluogi i 
ddarparu ystod eang o gyfleoedd trwy gyfrwng Cymraeg. Yn ychwanegol i hyn, mae'r cyfle 
i wirfoddoli gyda Menter Bro Ogwr trwy gyfrwng y Gymraeg yn gyfle gwych wrth ddysgu'r 
iaith, i rannu sgiliau a manteisio ar gyfleoedd newydd i ddefnyddio'ch Cymraeg. 
 
Eleni, roeddem wedi gallu cefnogi ein gwirfoddolwyr i wirfoddoli o fewn ein prosiectau a 
gynhaliwyd ar-lein. Rydym hefyd wedi croesawu grŵp o ddisgyblion o Ysgol Gyfun 
Gymraeg Llangynwyd i ddod a gwirfoddoli yn ein gwasanaethau ac i fod yn banel 
ymgynghori sydd wedi ein cefnogi ni i flaenoriaethu ein cynnig a gwasanaethau ar gyfer 
pobl ifanc. Mae eu cyfraniadau wedi bod yn hynod werthfawr ac mae'r adborth gan y 
gwirfoddolwyr eu hunain wedi bod yn gadarnhaol iawn.  
 
Gobeithiwn yn fawr ein bod yn gallu parhau i ddatblygu'r cyfleoedd hyn a sicrhau ein bod 
yn cynnig cyfleoedd newydd i wirfoddolwyr o bob oed i wirfoddoli trwy gyfrwng y 
Gymraeg yn lleol a derbyn cydnabyddiaeth am y cyfraniad hwn. 

 
Gweithgareddau Digidol 
 
Yn ystod y flwyddyn roeddem yn awyddus iawn i ddatblygu ymhellach y cyfleoedd a 
sefydlwyd i blant, pobl ifanc ac oedolion i gymryd rhan mewn gweithgareddau digidol 
trwy gyfrwng y Gymraeg. Daeth yn glir o'r cyfnod clo bod angen i ni weithio mewn ffordd 
newydd er mwyn sicrhau defnydd o'r Gymraeg. Dangosodd ein gwaith ymchwil fod 
prinder o gynnwys cyfrwng Cymraeg ar-lein yn ogystal â diffyg rhwydweithiau ar-lein 
cyfrwng Cymraeg, sianeli a chyfleoedd cyfrwng Cymraeg lleol a oedd yn rhoi cyfle i gymryd 
rhan mewn gweithgareddau digidol. Yn ystod y cyfnod, cynhaliwyd nifer o weithdai, 
sesiynau a gweithgareddau gan gynnwys Penblwydd Hapus, Dihareb yr wythnos, Dathlu 
diwrnodau yng Nghymru, Cyfle i fyegi barn, Top Tip, Gweithgaredd Positifrwydd, 
Gweithgaredd y Penwythnos, gweithgareddau Magi Ann a llawer mwy. 
 



Yn ychwanegol at hyn, gweithredodd y Fenter Raglen Ymgysylltu yn canolbwyntio ar 
themâu gwahanol unwaith bob pythefnos. Gweler isod themâu cynhaliwyd yn ystod y 
flwyddyn; 
Bardd Plant Cymru 
Calan Gaeaf 
Hwb i Addysg Gymraeg ym Mro Ogwr 
Dathlu blwyddyn o waith Menter Bro Ogwr 
Paratoi ar gyfer Nadolig 
Arferion y Nadolig 
Santes Dwynwen 
Dydd Miwsig Cymru 
Iechyd a Lles 
Dydd Gŵyl Dewi 
Oen y Gwanwyn 
 

Gŵyl Ogi Ogi Ogwr 

 
Dyma ein gŵyl fach Gymraeg yn ei phedwaredd flwyddyn. Gyda heriau Covid-19, roedd y 
Fenter yn awyddus i barhau i gynnal ein Gŵyl Ogi Ogi Ogwr.  
 
Mae Gŵyl Ogi Ogi Ogwr yn darparu cyfleoedd ar gyfer amryw o berfformwyr unawdwyr, 
deuawdau, dawnsiau unigol a mwy i ddod a pherfformio yn ystod y dydd. Mae cymaint o 
bobl ifanc, plant ac oedolion talentog yn ein sir, roeddem yn awyddus i gael pawb ynghyd i 
berfformio yn ein gŵyl fach a chodi ymwybyddiaeth o’r Gymraeg am y tro cyntaf ar-lein. 
Roedd y Fenter wedi trefnu’r digwyddiad yma gydag ymrwymiad a chydweithrediad o’n 
phartneriaid. 
 
 

 
 



 
Hoffem estyn ein diolch i Mwnci a Raj Balti am noddi'r Ŵyl eleni. 
Roeddem wrth ein boddau o weld lefel yr ymgysylltu yn yr ŵyl eleni, gan gynnwys ein 
perfformiadau gan, 
 
Gweni Meg Mannion - Ysgol Gymraeg Bro Ogwr 
Lowri Keirl - Ysgol Y Ferch o’r Sgêr 
Leon Welsby - Arweinydd Ffit Cymru Ffit Cymru Leader 
Nia Menna Compton - Ysgol Gyfun Gymraeg Llangynwyd 
Cymraeg i blant - Ar lan y môr 
Menter Bro Ogwr - Arbrawf Gwyddoniaeth 
Carwyn Keirl - Ysgol Uwchradd Archesgob McGrath 
Menter Bro Ogwr - Teisen Fictoria Menter Bro Ogwr  
Halibalw - Dewch am dro gyda mi ar lan y môr yng Nghymru 
Cymraeg i blant - Crefft sglefren fôr gyda Doti 
Dysgu Cymraeg Morgannwg - Cwis 
Lauren Elizabeth Williams - Ysgol Gymraeg Ystalyfera 
Ela Titley - cyn-ddisgybl Ysgol Gyfun Gymraeg Llangynwyd 
Harri Morgan - Ysgol Gymraeg Ystalyfera 
Sophie Williams - Ysgol Gyfun Gymraeg Llangynwyd 
Plant Ysgol Cynwyd Sant Children 
Daphnie y Dewin 
 
Diolch hefyd i'r gwirfoddolwyr a wnaeth ein cynorthwyo i roi popeth at ei gilydd. 
 

Ras 1, 2, 3 
 
Gyda Ras yr Iaith wedi gohirio am flwyddyn, gwnaeth y Fenter ymuno ac annog trigolion y 
Fwrdeistref i gymryd rhan mewn ras rhithiol o gwmpas Cymru i godi arian at iechyd 
cymunedol mewn 3 cham bach: 
1 - rhedeg/loncian/cerdded 
2 - enwebu 
3 - cyfrannu! 
 

 
 



a gododd dros £3,000 i elusennau'r byrddau iechyd. 
 

Mentrau Iaith Cymru 

 
Mae Menter Bro Ogwr yn aelod o rwydwaith cenedlaethol Mentrau Iaith Cymru sy'n 
cefnogi'r 22 o Mentrau Iaith trwy amryw o weithgareddau a meysydd, gan gynnwys 
marchnata a chyfathrebu, hyfforddiant a dylanwadu er budd y Gymraeg. Wrth wraidd y 
rhwydwaith mae'r egwyddor o rannu gwybodaeth, profiadau, syniadau ac adnoddau 
rhwng y Mentrau Iaith a phartneriaid eraill ar draws Cymru. 
 
Rydym hefyd yn datblygu prosiectau cenedlaethol a rhanbarthol mewn partneriaeth â'r 
Mentrau Iaith a chyrff eraill.   
 
Ym mis Hydref 2018, etholwyd Amanda Jaine Evans, Prif Swyddog Menter Bro ogwr yn 
Drysorydd Mentrau Iaith Cymru am gyfnod o ddwy flynedd. 
 

Marc Ansawdd Elusen Ddibynadwy 

 
Yn ystod y flwyddyn, bu staff a Bwrdd Rheoli Menter Bro Ogwr yn gweithio'n galed er 
mwyn anelu at gyflawni'r Marc Answadd sy'n arbennig ar gyfer y sector wirfoddol. 
Derbyniodd y Fenter asesiad dau ddiwrnod ym mis Mawrth 2020 er mwyn dynodi a yw'r 
Fenter wedi ateb holl ofynion y Marc Ansawdd.  
 
Mae'r Marc Ansawdd yn ystyried holl brosesau a llywodraethant y Fenter yn ogystal â'r 
ffordd rydym yn darparu gwasanaethau ac yn ymgysylltu â'r cyhoedd.  
 
Roedd yr asesiad yn gyfle i ddangos yr holl waith da sy'n digwydd yn fewnol yn y Fenter ac 
o fewn ein gwasanaethau i'r cyhoedd. Rydym yn falch i gyhoeddi ein bod wedi llwyddo i 
basio'r asesiad ac wedi derbyn y Marc Ansawdd. 
 

 
 
 



Marchnata 
 
Mae marchnata effeithiol yn allweddol er mwyn sicrhau bod cynifer â phosib yn manteisio 
ar wasanaethau Menter Bro Ogwr. Mae’r Fenter yn cyflawni hyn mewn sawl ffordd 
wahanol. Mae’r rhestr e-bost sef yr e@chlysur yn cyrraedd dros 283 o bobl ac mae’n cael 
ei ddefnyddio i hysbysebu pob math o ddigwyddiadau Cymraeg mae’r Fenter yn trefnu 
neu’n ymwneud â nhw. Caiff llawer o waith hyrwyddo ei wneud ar Facebook a Twitter 
Menter Bro Ogwr. Ar ddiwedd y flwyddyn, roedd gyda ni 1,594 o ddilynwyr ar Facebook 
ac 1,636 o ddilynwyr ar Twitter. Roedd 309 o bobl hefyd yn dilyn ni ar Instagram erbyn 
diwedd y cyfnod hwn. Mae’r Fenter hefyd yn cynhyrchu taflenni i hyrwyddo digwyddiadau 
penodol e.e. clybiau plant, Gŵyl Gymraeg Menter Bro Ogwr, ac mae rhain yn cael eu 
dosbarthu’n eang.  
 

Partneriaethau 
 
Mae Menter Bro Ogwr yn cydweithio â nifer fawr o gyrff a sefydliadau sy'n gweithredu'n 
ddwyieithog neu trwy gyfrwng y Gymraeg. Mae hyn yn cynnig cyfle i fudiadau lleoli 
gydweithio, rhannu arfer da a datblygu llais cryf lleol dros y Gymraeg. Bu'r cydweithio yn 
hollbwysig wrth drefnu Gŵyl Ogi Ogi Ogwr am y tro cyntaf ar-lein eleni. 
 
Teimlwn yn ffodus iawn bod gennym bartneriaeth weithgar gyda chynrychiolaeth eang o 
fudiadau a phartneriaid gan gynnwys 
 
RhAG 
Mudiad Meithrin 
Cymraeg i Blant 
Ysgol Gynradd Gymraeg Bro Ogwr 
Ysgol Gynradd Gymraeg Calon y Cymoedd 
Ysgol Gynradd Gymraeg Cynwyd Sant 
Ysgol Gynradd Gymraeg Y Ferch o'r Sgêr 
Ysgol Gyfun Gymraeg Llangynwyd 
Urdd Gobaith Cymru 
Coleg Pen-y-bont 
Dysgu Cymraeg Morgannwg 
CYD Porthcawl 
Yr Hogwr 
Cyngor Bwrdeistref Pen-y-bont ar Ogwr 
BAVO 
 
Mae’n hynod o bwysig i’r Fenter weithio mewn partneriaeth â chymaint o fudiadau â 
phosib er mwyn gallu cynnig y gwasanaeth rydyn ni’n gwneud gyda chynlleied o staff. 
Hoffai’r Fenter gymryd y cyfle yma i ddiolch yn fawr iawn i’n partneriaid. Gobeithir y 
byddwn yn parhau i weithio gyda'n gilydd, datblygu a chynnig cyfleoedd i gryfhau 
safbwynt cryf a dylanwadol dros y Gymraeg yn lleol. 
 



Gwerthuso 
 
Mae sicrhau adborth a sylwadau ynghylch gwasanaethau yn allweddol i Fenter Bro Ogwr, 
er mwyn sicrhau gwasanaeth proffesiynol ac effeithiol, a chynnal y safonau uchel sydd 
wedi eu gosod ers blynyddoedd. Eleni, cynhaliwyd gwerthusiad ar gyfer pob un o’n 
meysydd gwasanaeth ac mae’r ymatebion yn dangos bod y gwasanaethau yn cael eu 
hystyried yn hynod safonol a bod cwsmeriaid yn gwerthfawrogi gwaith y Fenter. Mae hyn 
yn gosod seilwaith cadarn i ni o ran ymchwil ac adborth ynghylch gwasanaethau Cymraeg 
ym Mro Ogwr.  

